
l-iblaħ mar jagħmel żjara lil ħabibu Adolf. Meta daħal għandu, 
Adolfu għamel ta' bir-ruħu li ma rahx u baqa' jaqra. Għalhekk 
l-ieħor qabad idur mal-kamra, jitkixxef u jifli l-ħwejjeġ sbieħ li 
kienu fiha; fost dawn il-ħwejjeġ kien hemm globu tad-dinja li 
kien magħmul b'sengħa l-aktar kbira. Huwa ħares lejh u raġa' 
ħares, mill-bgħid u mill-qrib, u tgħaxxaq bih; inbagħad mirbuħ 
mill-kurżita, dar fuq l-astronmu u qallu: "Adolf, min għamlu 
dan il-globu, kemm hu sabiħ?" "Ħadd" wieġeb Adolf, mingħajr 
ma ċċaqlaq. "Ħadd!" stagħġeb l-ieħor, "kif ħadd? mela għan
dek qalb tiċċajta?" "Le, dak ma għamlu ħadd, għax sar waħdu." 
Għal dan il-kliem, imlissen b'nofs daħka, il-ħabib ħabat jitfan
tas. Għalhekk l-astronmu żied igħid malajr: Għax qiegħed 
titfantas? Għax qiegħed taraha bi kbira li globu bħal dak sar 
waħdu, minnu n-nifsu? inti tgħid u tgħallE'm li d-dinja li 
ngħixu fiha, li min jaf kemm-il-darba hija akbar minn dak il
globu, hija saret weħidha, minnha nfisha u leq minn Alla, u issa 
ma tridx temmen li dak il-globu sar waħdu!" Għal dan il-kliem 
ta' għaqal, il-ħabib bledin intebaħ bil-ħmerijiet li kien żamm 
qabel, u minn dak inhar sar jemmen li hemm Alla, fuq kollox, 
li ħalaq is-sema, id-dinja u kullma jinsab fihom. " 

K. F. 

FRAK BIEX MA JINTILEFX 

IL-ĠARB IGĦALLEM 

Ħabib jekk qatt ma bkejt, ma tafx xi tfisser 
i1·kelma HENA. Taf il-ġmiel tas-SEBĦ 
għax taf il-waħx tal-LEJL; u biss min ġarrab 
il-morr tat-TELfA jaf xi Mewwa r-REBĦ. 

NAf .... U NEMMEN .... 

Naf .... imma d-dija ta' ħsiebi 
traku tiddennes fiċ-ċpar; 
qalbi tistaqsi, titnikket; 
ħajti titkasbar fl-imrar. 

Nemmen .... star iswed lna' dwari 
kollox jaħbili fil-qrib .... 
tisreġ fiI-bogħ'd dija żerqa, 
ħsiebi jistrieħ fuq salib. 

DUN KARM. 


